
ЧӐВАШ РЕСПУБЛИКИН
САККУНӖ

РАҪҪЕЙ ФЕДЕРАЦИЙӖН 
ЧӐВАШ РЕСПУБЛИКИНЧИ ПУРЛӐХ ШУТНЕ КӖМЕН ЭТНОКУЛЬТУРА ПУЯНЛӐХӖ ҪИНЧЕН

Чӑваш Республикин Патшалӑх Канашӗ
2023 ҫулхи ҫу уйӑхӗн 25-мӗшӗнче
йышӑннӑ

1 статья. Ҫак Саккун йӗркелекен ыйтусем
Ҫак Саккун Федерацин "Раҫҫей Федерацийӗн пурлӑх шутне кӗмен этнокультура пуянлӑхӗ ҫинчен" 2022 ҫулхи юпа уйӑхӗн 20-мӗшӗнчи 
402-ФЗ №-лӗ саккунӗпе килӗшӳллӗн (малалла – Федераци саккунӗ) Раҫҫей Федерацийӗн Чӑваш Республикинчи пурлӑх шутне кӗмен этнокультура пуянлӑхӗн объекчӗсене (малалла – пурлӑх шутне кӗмен этнокультура пуянлӑхӗ) тупса палӑртас, тӗпчес, усӑ курас, ҫӗнетес, сыхласа упрас тата халӑх хушшинче сарас енӗпе пулакан уйрӑм ыйтусене йӗркелесе тӑрать.

2 статья.	Пурлӑх шутне кӗмен этнокультура пуянлӑхӗ енӗпе пулакан хутшӑнусене право тӗлӗшӗнчен йӗркелесе тӑрасси
Пурлӑх шутне кӗмен этнокультура пуянлӑхӗ енӗпе пулакан хутшӑ-нусене право тӗлӗшӗнчен Федераци саккунӗпе, федерацин ытти саккунӗ-семпе тата Раҫҫей Федерацийӗн ытти нормативлӑ право акчӗсемпе, ҫак Саккунпа, Чӑваш Республикин ытти саккунӗсемпе тата Чӑваш Республикин ытти нормативлӑ право акчӗсемпе йӗркелесе тӑраҫҫӗ.

3 статья. Ҫак Саккунра усӑ куракан тӗп ӑнлавсем
Ҫак Саккунра Федераци саккунӗпе палӑртнӑ ӑнлавсемпе усӑ кураҫҫӗ.
4 статья.	Чӑваш Республикин Патшалӑх Канашӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисем
Чӑваш Республикин Патшалӑх Канашӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисен шутне ҫаксем кӗреҫҫӗ:
1) пурлӑх шутне кӗмен этнокультура пуянлӑхӗ енӗпе Чӑваш Республикин саккунӗсене йышӑнасси тата вӗсене пурнӑҫланине тӗрӗслесе тӑрасси;
2) Федераци саккунӗпе тата федерацин ытти саккунӗсемпе, ҫавӑн пекех Чӑваш Республикин саккунӗсемпе пӑхса хӑварнӑ ытти полномочисем. 

5 статья.	Чӑваш Республикин Министрсен Кабинечӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисем
Чӑваш Республикин Министрсен Кабинечӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисен шутне ҫаксем кӗреҫҫӗ:
1) пурлӑх шутне кӗмен этнокультура пуянлӑхӗ енӗпе Чӑваш Республикин нормативлӑ право акчӗсене йышӑнасси;
2) пурлӑх шутне кӗмен этнокультура пуянлӑхӗн пайӗнче культура енӗпе пӗрлехи патшалӑх политикине тытса пыма хутшӑнасси;
3) пурлӑх шутне кӗмен этнокультура пуянлӑхӗ енӗпе Чӑваш Республикин ӗҫ тӑвакан полномочиллӗ органне палӑртасси;
4) Федераци саккунӗпе тата федерацин ытти саккунӗсемпе, ҫавӑн пекех Чӑваш Республикин саккунӗсемпе пӑхса хӑварнӑ ытти полномочисем. 

6 статья.	Чӑваш Республикин ӗҫ тӑвакан полномочиллӗ органӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисем
Чӑваш Республикин ӗҫ тӑвакан полномочиллӗ органӗ пурлӑх шутне кӗмен этнокультура пуянлӑхӗ енӗпе пурнӑҫлакан полномочисен шутне ҫаксем кӗреҫҫӗ:
1) культурӑпа искусство учрежденийӗсене (культурӑпа искусствӑн федераци патшалӑх учрежденийӗсемсӗр пуҫне, вӗсен переченьне Раҫҫей Федерацийӗн Правительстви полномочи панӑ федерацин ӗҫ тӑвакан власть органӗ ҫирӗплетет) пурлӑх шутне кӗмен этнокультура пуянлӑхӗн объекчӗсене тупса палӑртас, тӗпчес, усӑ курас, ҫӗнетес, сыхласа упрас тата халӑх хушшинче сарас пайра йӗркелесе тата пулӑшса пырасси;
2) республикӑри тата вырӑнти наци-культура автономийӗсене пулӑшас ӗҫе туса пырасси;
3) халӑх ӳнер промыслисен организацийӗсене (переченьне Раҫҫей Федерацийӗн Правительстви полномочи панӑ федерацин ӗҫ тӑвакан влаҫӗн органӗ ҫирӗплетекен халӑх ӳнер промыслисен организацийӗсемсӗр пуҫне) пулӑшасси;
4) Раҫҫей Федерацийӗн Чӑваш Республикин территорийӗнче пурӑнакан халӑхӗсен культурине пулӑшма, сыхласа хӑварма, аталантарма тата тӗпчеме, Раҫҫей Федерацийӗн Чӑваш Республикин территорийӗнче пурӑнакан халӑхӗсен этнокультура нумай енлӗхне, ҫав шутра пурлӑх шутне кӗмен этнокультура пуянлӑхне упраса хӑварма пулӑшакан ӗҫсене пурнӑҫласси;
5) пурлӑх шутне кӗмен этнокультура пуянлӑхӗ енӗпе республикӑри наукӑпа техника тата инноваци программисемпе проекчӗсене, ҫав шутра Чӑваш Республикин наука организацийӗсем туса хатӗрленисене, пурнӑҫ-ласси;
6) пурлӑх шутне кӗмен этнокультура пуянлӑхӗ енӗпе туса хатӗрленӗ, Чӑваш Республикин республика бюджечӗн укҫи-тенки шутӗнчен укҫа-тен-кӗ уйӑракан наука тата наукӑпа техника программисемпе проекчӗсене экспертиза тӑвассине йӗркелесси;
7) Федераци саккунӗпе тата федерацин ытти саккунӗсемпе, ҫавӑн пекех Чӑваш Республикин саккунӗсемпе пӑхса хӑварнӑ ытти полномочисем. 

7 статья.	Чӑваш Республикин пурлӑх шутне кӗмен этнокультура пуянлӑхӗн объекчӗсен регионти реестрӗ
1. Пурлӑх шутне кӗмен этнокультура пуянлӑхӗн республика тата вы-рӑн (муниципаллӑ) пӗлтерӗшлӗ объекчӗсене шута илес, сыхласа упрас, тӗпчес, ҫӗнетес тата анлӑн сарас тӗллевпе Чӑваш Республикин пурлӑх шутне кӗмен этнокультура пуянлӑхӗн объекчӗсен регионти реестрне (малалла – 
регионти реестр) туса хатӗрлеҫҫӗ тата тытса пыраҫҫӗ.
2. Регионти реестра туса хатӗрлемелли тата тытса пымалли йӗркене, пурлӑх шутне кӗмен этнокультура пуянлӑхӗн объектне регионти реестра кӗртесси ҫинчен калакан йышӑнӑва тумалли йӗркене пурлӑх шутне кӗмен этнокультура пуянлӑхӗ енӗпе Чӑваш Республикин ӗҫ тӑвакан полномочиллӗ органӗ ҫирӗплетет.
8 статья. Ҫак Саккун вӑя кӗресси
Ҫак Саккун ӑна официаллӑ йӗркепе пичетлесе кӑларнӑ кунран пуҫ-ласа вӑя кӗрет.

	Чӑваш Республикин
Пуҫлӑхӗ
	
О. Николаев



Шупашкар хули
2023 ҫулхи ҫу уйӑхӗн 26-мӗшӗ

